QORTI TAL-MAGISTRATI (GHAWDEX)
INFERJURI

MAGISTRAT DOTTOR BRIGITTE SULTANA
LL.D., LL.M (CARDIFF) ADV. TRIB. ECCL. MELIT.

Illum, il-Gimgha, 28 ta’ Ottubru 2022
Avviz Numru: 15/2018 BS

Jose Emanuel Corte Dos Ramos u Anna Waters Dos Ramos

-VS-

Lorenzo Delfino

I1-Qorti;
A. Preliminari:

Rat l-avviz tal-atturi Jose Emanuel Corte Dos Ramos u Anna
Waters Dos Ramos! fejn talbu lill-konvenut Lorenzo Delfino
jhallas l-ammont totali ta” sebat elef mija u hamsin ewro (€7,150),
rapprezentanti bilan¢ tal-prezz li ghadu dovut minnu lilhom in
segwitu ghall-bejgh li sar lilu ta” diversi oggetti mobbli intizi
ghall-uzu fi k¢ina, liema oggetti gew indikati f'lista annessa mal-

1A follsad4.

avviz u mmarkata bhala Dokument A. Bl-interessi bir-rata ta’
tmienja fil-mija (8%) mid-data tal-ittra uffi¢jali numru 92/2018
datata sbatax (17) ta” Ottubru 2018 u spedita a tenur tal-Artikolu
166A tal-Kap. 12 tal-Ligijiet ta” Malta sad-data tal-effettiv
pagament.

Bl-ispejjez tal-prezenti procedura inkluz dawk tal-ittra ufficjali
numru 92/2018 spedita a tenur tal-Artikolu 166A tal-Kap. 12 kif
ukoll tal-mandat ta’ gbid li sar kontra l-konvenut. B’'rizerva wkoll

ghall-ispejjez ta” mandati ohra li jistghu jigu intavolati.

Rat ir-risposta tal-konvenut? illi e¢¢epixxa:

1.

ILLI l-azzjoni attri¢i hija [i]nfondata fil-fatt u fid-dritt u dan
kif ser jirrizulta ampjament waqt it-trattazzjoni tal-kawza;

ILLI I-ammont reklamat m"huwiex dovut. Il-prezz pattwit
huwa wiehed differenti minn dak reklamat. In oltre [sic] I-
esponenti kellu jidhol f'diversi spejjez ohra ta’ tiswijiet
gqabel ma seta[’] juza l-merc¢i mibjugha, liema bzonn ta’
tiswijiet ma kienx konoxxenti taghhom fil-mument tal-

bejgh;

ILLI subordinarjament u minghajr pregudizzju ghas-
suespost, l-esponenti sal-gurnata ta” llum [sic] hallas 1-
ammont ta’ € 3,300 u m"hux 1-€ 2,300 [sic] kif huwa indikat

fl-avviz;

ILLI konsegwentament it-talbiet attrici ghandhom jigu
michuda bl-ispejjez.

Salv ec¢cezzjonijiet ulterjuri fil-fatt u fid-dritt.

Bl-ingunzjoni ghas-subizzjoni.

2 A fol 8.

Fliet 1-atti;

Rat li fis-seduta tal-21 ta” Mejju, 20193 1-atturi ddikjaraw il-provi
taghhom maghluqa salv ghall-kontroezamijiet;

Rat in-nota b’ritratti u ricevuti pprezentata mill-atturi f1-20 ta’
April, 20214

Rat li I-konvenut ipprezenta l-affidavit tieghu fis-seduta tat-23
ta” Settembru, 2021 u obbliga ruhu li jkun prezenti ghas-seduta
li jmiss sabiex isirlu I-kontroezami;

Rat in-nota tal-Avukat Dr Jean Paul Grech® li permezz taghha
ddikjara li huwa ged jassumi l-atti tal-kawza f’isem l-atturi u
dan kif debitament awtorizzat minnhom;

Rat li fl-udjenza tas-27 ta’ April, 2022 il-Qorti wissiet li jekk il-
konvenut jibga” ma jidhirx sabiex isirlu l-kontroezami hija
tghaddi sabiex tisfilza l-affidavit tieghu;

Rat li l-affidavit tal-konvenut gie sfilzat b’digriet tal-21 ta’
Gunju, 2022;

Rat li fis-seduta tat-8 ta Lulju, 2022, saret trattazzjoni u l-kawza
thalliet ghas-sentenza’;

B. Provi - Xhieda:

Jose Emanuel Corte Dos Ramos, l-attur, xehed permezz ta’
affidavit.® Jghid li lill konvenut huwa u martu saru jafuh billi

3 A fol 24.

4 A fol 40.

5 Ipprezentata seduta stante nhar is-26 ta’ Jannar, 2022.
6 Verbal tal-21 ta’ Gunju, 2022.

7 Verbal tat-8 ta’ Lulju, 2022.

8 A fol 9 sa 11 bid-dokumenti annessi a fol 12 sa 20.

kienu jghaddu minn hdejn il-hanut tieghu “Pane, Amore e
Fantasie”, fir-Rabat, Ghawdex. Jghid li gieli kienu jidhlu ghandu
jiehdu kafe u anke gieli kielu hemm. Jghid li maz-zmien saru
jafuh aktar u hu kien galilhom li xtaq ikabbar in-negozju izda
ma kellux flus biex jaghmel dan. Jghid li huwa u martu inzerta
li kellhom oggetti relatati mal-k¢ina li kienu gabu maghhom
minn Spanja. Uhud mill-oggetti kien uzati u ohrajn kien
ghadhom godda u impakkettati. Jghid li huwa informa lill-
konvenut b’dan u offrielu jmur jara dawn l-oggetti sabiex jara
jekk iridx jakkwista minnhom. Itenni li I-konvenut mar jara
dawn l-oggetti u kien anke ghazel dawk li ried jixtri. Jghid li
huwa kien indika l-prezz ghal kull oggett lill-konvenut u dan
min-naha tieghu kien qabel. Jghid li I-prezz totali tal-oggetti li
ghazel il-konvenut kien ta” disat elef erba” mija u hamsin ewro
(€9,450). Jghid li I-gbil kien li dan I-ammont jithallas hames mitt
ewro (€500) fil-gimgha, kull nhar ta’ Sibt. Jghid li dan il-gbil sar
t'Lulju, 2018. Jispjega li ma sarx ftehim bil-miktub mal-
konvenut ghax hu u martu dehrilhom li setghu jafdawh.
Ikompli jghid li sfortunatament il-pagamenti ma kinux
puntwali u skont il-ftehim. Xahrejn wara li I-konvenut ha 1-
oggetti l-ammont imhallas kien biss ta’ elfejn tliet mitt ewro
(€2,300). Jghid li I-hlas ma kienx qed ikun ta” hames mitt ewro
(€500) kull nhar ta” Sibt u minkejja li huwa ghamel diversi sforzi
sabiex jitkellem mal-konvenut dan kien isib hafna skuzi. Jghid
li mbaghad fl-1 ta” Settembru, 2018 ftiehmu li I-hlas kellu jkun
ta” elf ewro (€1,000) u dan sabiex jithallsu l-arretrati izda -
konvenut ma hallas xejn. Jghid li saru hafna sforzi sabiex il-hlas
isir u gieli l-konvenut kien jghidilhom biex jiltaqghu fir-
restorant tieghu u meta jmorru jsibuh maghluq. Jghid i
eventwalment il-konvenut wagqgaf jirrispondi meta kienu
jcemplulu. Jghid li ghalkemm il-konvenut ma kienx ged ihallas
huwa qgatt ma kkontesta l-ammont li kien ged jintalab bi hlas.
Mhux talli hekk izda kull meta kienu jkellmuh hu kien
iweghedhom li ser ihallashom. Jghid li f'Ottubru hu u martu
kkonfrontaw lill-konvenut u talbuh jew ihallas il-bilan¢ jew

jirritorna l-oggetti li xtara. Jghid li I-konvenut ried li jirritorna 1-
oggetti u jigi rifuz l-ammont kollu 1li kien ta lill-atturi sa
dakinhar. Jghid 1i billi whud mill-oggetti mibjugha kienu godda
u l-konvenut kien ilu jaghmel uzu minnhom ghal tliet (3) xhur
huma ma accettawx. Jipprezenta diversi ritratti tal-oggetti
mibjugha kif ukoll screenshots ta” kommunikazzjonijiet bil-
mowbajl bejn il-partijiet.

In kontroezami® jghid li whud mill-oggetti mibjugha kienu
uzati u ohrajn godda. Jghid li I-fridge u l-mixer kienu godda
mentri l-ohrajn kienu uzati. L-oggetti godda jghid li kienu
ghandu fil-bidu tas-sena 2017. Dawn l-oggetti godda nxtraw
mill-Portugal filwaqt li l-oggetti uzati nxtraw minn Spanja.
Jispjega li huwa gab l-oggetti kollha Malta fl-ahhar tas-sena 2017
u bidu tas-sena 2018. Rigward ir-ritratti esibiti mal-affidavit
tieghu jghid li dawk kienu ttiehdu fir-restorant tal-konvenut u
li kien hemm I-attri¢i mieghu. Jinsisti li kollox sar verbalment u
li ma hareg l-ebda ricevuta favur il-konvenut. Rigward il-prezz
jghid li l-oggetti 1-godda huwa talab il-prezz originali li kien
hallas hu u tant hu hekk li wera l-ircevuti lill-konvenut.
Rigward l-oggetti ga uzati jghid li I-prezz kien miftiehem bejn
il-partijiet. Jinsisti li huwa u l-konvenut kienu ddiskutew il-
prezzijiet u l-konvenut kien gabel li jhallas il-prezz miftiehem.
Jghid 1i l-konvenut kien jaf liema mill-oggetti kienu uzati.
Ipprometti li jipprezenta ritratti u ricevuti tal-oggetti mibjugha
lill-konvenut.10

In kontinwazzjoni tal-kontroezami,'! jghid li l-oggetti 1i ma
kinux godda kienu gew uzati ghall-perjodu ta” madwar sitt (6)
xhur pero billi ma tantx kienu gew uzati, stante li r-restorant li
huwa kien prova jibda fi Spanja ma marx sew tant li telquh u
gew Malta, kienu kwazi godda. Jghid li fil-fattura annessa man-

9 Seduta tad-9 ta’ Frar, 2021.
10 Ipprezentati b'nota ta” nhar 1-20 ta” April, 2021.
11 Seduta tal-20 ta” April, 2021.

nota ta’ dokumenti tieghu jirrizultaw biss l-oggetti li kienu
godda meta bighhom lill-konvenut, ghal dawk uzati
m’ghandux fattura.?

In riezami,!® rigward r-raguni ghaliex hemm diskrepanza fil-
prezz tal-oggetti 1-godda bejn il-fattura fejn huwa xtara dawn
godda u l-lista ta” prezzijiet magbula mal-konvenut. Jghid li
huwa ftiehem mal-konvenut li I-prezz originali kien jinkludi 1-
VAT izda huwa ma kienx ser jitlob il-hlas tal-VAT. Jghid li I-
prezz mitlub kien tal-oggett minghajr VAT u biz-zieda zghira li
tkopri l-ispejjez tat-trasport.

Anna Waters Dos Ramos, l-attrici, xehdet permezz ta’
affidavit* u filwaqt li kkonfermat il-kontenut tal-affidavit ta’
zewgha tghid li meta I-konvenut irtira l-oggetti mibjugha lilu
hija kienet prezenti, kif kienet ukoll prezenti meta 1-konvenut
ghamel id-diversi pagamenti li ammontaw ghal elfejn tliet mitt
ewro (€2,300). Tinsisti izda li ghalkemm dan l-ammont ta” elfejn
tliet mitt ewro (€2,300) thallas, il-hlasijiet varji li waslu ghalih
ma kinux saru kif miftiehem. Tghid li fl-ahhar il-konvenut ma
kienx baga’ jirrispondi t-telefonati li kien jaghmillu zewgha.
Tkompli li darba hi u zewgha baghtu messagg lill-konvenut
minn fuq il-mowbajl taghha u dan irrisponda li kien ser
ihallashom tal-oggetti kollha li kien ha. Tggid li izda dan baga’
gatt ma hallas. Rigward il-ftehim tghid li dan kien biss bil-fomm
billi huma kien fdaw lill-konvenut. Tghid li huma kienu riedu
jghinuh lill-konvenut u kien ghalhekk li kienu tawh 1-ghodda
biex jahdem pero dan spicc¢a ha kollox u ma hallashomx u dan
bi ksur tal-ftehim li kienu lahqu bejniethom. Tinsisti li 1-
konvenut ha I-ghodda f'Lulju, 2018, gawdiha sa minn dakinhar,
u ghadu ma hallashomx sal-lum.

12 Nota a fol 40 u fattura a fol 56.
13 Seduta ta’ 1-20 ta” April, 2021.
14 A fol 21 sa 22.

In kontroezami,’5 tikkonferma illi l-ammont pretiz huwa ta’
disat elef erba’” mija u hamsin ewro (€9,450). Tikkonferma wkoll
illi 1-oggetti godda kienu il-fridge u l-mixer. Rigward l-oggetti
uzati tghid li dawn kienu uzawhom ghal madwar sitt (6) xhur
biss stante li r-restorant li kienu bdew ma rnexxiex u ghalhekk
kienu f’kundizzjoni tajba hafna. Tikkonferma wkoll li lI-oggetti
ngabu Malta ghall-bidu tas-sena 2018. Tispjega li dawn l-oggetti
kienu ilhom li waslu xi sitt (6) xhur meta waslu fi ftehim mal-
konvenut u matul dawn is-sitt (6) xhur l-oggetti ma kinux ged
jintuzaw. Tispjega li il-konvenut ma kienx armat biex isajjar fir-
restorant li kellu u li kien isajjar l-ikel id-dar tieghu. Tispjega illi
l-k¢ina huwa ramaha bl-oggetti akkwistati minghandhom.
Tkompli tghid illi I-konvenut kien mar mal-kok tieghu fil-
garaxx taghhom Ta” Sannat sabiex jara l-oggetti kollha. Tghid li
dakinhar hija kienet prezenti. Tghid li anke oggett bhal forn tal-
pizza, ghalkemm kien uzat, huma gabuh Malta fil-kaxxa
originali tieghu.

In riezami'® tghid illi I-ftehim kien verbali ghax kemm zewgha
u kemm hi fdaw lill-konvenut.

C. Ikkunsidrat:

F'dawn il-proceduri l-atturi geghdin jghidu li l-konvenut
Lorenzo Delfino huwa debitur taghhom fis-somma ta” sebat elef
mija u hamsin ewro (€7,150), liema somma hija bilan¢ minn
somma akbar rapprezentanti l-prezz ta’ diversi oggetti
mibjugha minnhom lill-konvenut. L-oggetti jinsabu elenkati fid-
dokument anness mal-avviz flimkien mal-prezzijiet pattwiti
ghall-bejgh taghhom. L-atturi qed jitolbu wkoll il-hlas tal-
imghax ta” tmienja fil-mija (8 %) mid-data tal-ittra uffi¢jali tas-17
ta” Ottubru, 2018 li ntbaghtet lill-konvenut a tenur tal-Artikolu
166A tal-Kap. 12 tal-Ligijiet ta” Malta.

15 Seduta tal-20 ta April, 2021.
16 Seduta tal-20 ta” April, 2021.

Ghal din it-talba I-konvenut jilga” billi jghid li l-azzjoni tal-atturi
hija infondata kemm fil-fatt kif ukoll fid-dritt. Skont hu I-
ammont mitlub mill-atturi m’huwiex veritier billi l-prezz
miftiechem mhux l-ammont li ged jippretendu l-atturi bhala hlas
u billi huwa ghamel hlas parzjali akbar milli jghidu huma.
Huwa jzid jghid li sabiex seta’ jaghmel uzu mill-oggetti
mibjugha lilu huwa kellu I-ewwel isewwihom u li meta xtara I-
oggetti ma kienx jaf li kien ser ikollu jsewwihom. Jecc¢epixxi,
allura, li t-talbiet tal-atturi ghandhom jigu michuda.

Ikkunsidrat ulterjorment:

Din hija kawza ghall-hlas ta’ bilan¢ minn somma akbar wara
bejgh ta” oggetti tal-k¢ina ta’ restorant li sar mill-atturi favur 1-
konvenut.

Mill-provi konsistenti prodotti mill-atturi rrizulta li dawna
kienu bdew restorant fi Spanja ghal liema kienu akkwistaw
diversi oggetti tal-k¢ina. Dan ir-restorant ghalquh wara qasir
zmien tant li whud mill-oggetti anqas biss kienu gatt intuzaw u
kien ghadhom fl-impakkettar originali taghhom mentri ohrajn
kienu ntuzaw biss ghal qasir zmien ta’ cirka sitt (6) xhur. Wara
li l-atturi ghalqu dan ir-restorant taghhom fi Spanja huma gew
Malta, specifikatament Ghawdex, fejn gabu maghhom dawn 1-
oggetti, uhud godda u whud uzati, li huma zammew fi storage
taghhom f"Ta” Sannat, Ghawdex minghajr dawn qatt ma regghu
intuzaw.

L-atturi ltaqghu mal-konvenut f'restorant li kellu r-Rabat,
Ghawdex fejn kienu jmorru sikwiet ghall-kafé u l-ikel peress li
kienu joqoghdu kantuniera boghod minnu u kienu jghaddu
minn quddiemu kuljum. Hawnhekk iffurmaw hbiberija mal-
konvenut u konsapevoli tad-diffikultajiet sabiex wiehed jibda xi
haga tieghu, bhal restorant, stante anke d-diffikultajiet li

rriskontraw huma fi Spanja, hennew ghall-konvenut u kelmuh
dwar l-apparat li kellhom, ghal liema ma kellhomx uzu, u dwar
jekk kienx interessat jakkwista minnhom.

L-atturi jispjegaw li wara dan, il-konvenut, flimkien mal-kok
tieghu, mar fil-garaxx taghhom fejn kienu mizmuma dawn 1-
oggetti u accetta li jixtri whud minnhom. Hawnhekk, il-partijiet
qablu fuq prezz billi ftiehmu li I-fridge u 1-mixer li kien ghadhom
godda fjamanti u fl-impakkettar originali taghhom jehodhom
bil-prezz li kienu xtrawhom huma net mill-VAT u b’zieda li
tkopri t-trasport, mentri fuq l-oggetti uzati qablu fuq prezz
bonarjament bejniethom. Qablu wkoll li I-hlas lill-atturi mill-
konvenut ikun ta” hames mitt ewro (€500) fil-gimgha jithallas
kull nhar ta” Sibt.

Skont l-atturi mhux talli 1-konvenut beda mill-ewwel ihallas
ingas mill-hames mitt ewro (€500) pattwiti izda talli
eventwalment gew {'punt fejn kellhom jigru warajh ghall-hlas
sa ma dan imbaghad beda ma jihux t-telefonati taghhom u ma
jirrispondix ghall-messaggi li jibaghtulu fuq I-mowbajl. Jinsistu
izda li huwa gatt ma ¢ahad li huwa debitur taghhom.

Wara li xtarret il-prova mressqa quddiemha din il-Qorti hija
konvinta mill-verzjoni moghtija mill-atturi.

Mill-fattura originali ta” meta xtraw il-fridge u mixer li bieghu lill-
konvenut bhala godda jirrizulta l-prezz ta’ dawn iz-zewg
oggetti mentri m"hemm xejn li jnissel dubju f'mohh il-Qorti li I-
atturi mhux ikunu onesti rigward il-prezz pattwit ghall-
kumplament tal-apparat minnhom mibjugh lill-konvenut. Dan
ged jinghad wara 1li 1-Qorti ezaminat id-diversi messaggi
skambjati bejn il-partijiet fejn il-konvenut, wara li kien ha
pussess tal-oggetti lejn Lulju/ Awwissu 2018 (kif jirrizulta mix-
xhieda migjuba quddiem il-Qorti),’” bejn Lulju u Settembru,

17 Ara partikolarment ix-xhieda tal-attrici.

2018 baga’ kontinwament iwieghed lill-atturi li ser jaghmel il-
hlas pero mbaghad kien igib xi skuza jew ohra ghan-nuqqas
tieghu.18

[1-Qorti tosserva wkoll li tul dawn id-diskussjonijiet u mill-varji
messaggi esibiti ma jirrizultax li I-konvenut qatt ¢ahad il-hlas
dovut jew qal li xi oggetti ma kinux funzjonanti jew li kien
inkorra xi spejjez sabiex sewwihom gabel biss seta” juzahom.

[1-Qorti fliet ukoll 1-varji ritratti esibiti in atti mill-atturi li juru I-
oggetti fi stadji diversi minghand il-fornitur originali taghhom
u tul il-movimenti taghhom ghar-restorant li kellhom l-atturi u
eventwalment fir-restorant tal-konvenut.

Ghal dak li jirrigwarda l-e¢¢ezzjonijiet sollevati mill-konvenut
kemm fejn jallega li 1-azzjoni hija infondata kif ukoll fejn jallega
li I-ammont reklamat mhux dovut ghax mhux kif pattwit jew
ghax minnu hallas in parte aktar milli jghidu l-atturi kien
jinkombi fuq il-konvenut li jgib il-provi in sostenn tal-
ec¢cezzjonijiet minnu sollevati. Mill-assjem tal-provi prodotti
ma jirrizultaw ebda mill-allegazzjonijiet tal-konvenut.
Ghalhekk il-Qorti ssibha diffi¢li 1li tasal ghall-konkluzjoni
opposta ghal dak li jippretendu l-atturi.

[1-Qorti hija ghalhekk sodisfatta li t-talba tal-atturi ghandha tigi
akkolta u dan tenut ukoll kont tal-insenjament relattiv ghax-xiri
ta” oggett uzati fil-kawza George Portelli vs Vittoria Grima®
fejn gie deciz illi “jekk il-bejgh kien ta’ oggett mhux gdid, imma
seconda man, fin-nuqqas ta’ provi sufficjenti jekk I-oggett kienx tajjeb
jew le fil-mument tal-konsenja, wiehed ghandu jimxi fuq dak illi kien
verosimilment fl-intenzjoni tal-partijiet fil-mument tal-ftehim; u hu
ghalhekk qust u logiku li jinghad li, meta l-oggett jigi kwalifikat bhala
“tajjeb” dik il-kelma fl-intediment tal-kontraenti, u skond il-logika

18 Ara l-iscreenshots tal-messaggi bejn il-partijiet a fol 15 sa 20.
19 Vol XLI ptipg. 341.

quridika, kellha u ghandha tiftiechem fis-sens li l-oggett kellu jkun
“tajjeb” sa fejn jista’ jkun tajjeb oggett sekonda man bil-prezz li jkun
inxtara.” 20

Rigward it-talba tal-attur ghall-hlas tal-imghax legali mid-data
tal-ittra uffic¢jali tas-17 ta Ottubru, 2018 din il-Qorti tosserva li
tali ittra ma gietx esibita in atti u ghalhekk a bazi tal-princ¢ipju
quod non est in acti non est in mundo, i1-Qorti hija kostretta tichad
tali talba.

Decide:

Ghaldagstant, ghar-ragunijiet kollha hawn premessi u I-motivi
ga espressi, din il-Qorti taqta’ u tiddeciedi din il-kawza billi
tilwaqt li tichad l-ec¢ezzjonijiet kollha tal-konvenut, tilga” it-
talbiet tal-atturi u tikkundanna lill-konvenut ihallas lill-atturi s-
somma ta’ sebat elef mija u hamsin ewro (€7,150) ghar-ragunijiet
indikati fl-avviz.

Ghar-ragun ga moghtija tichad it-talba ghall-hlas tal-imghax
legali.

L-ispejjez kollha ghandhom ikunu a karigu tal-konvenut.

(ft) Dr Brigitte Sultana
Magistrat

(ft) John Vella
D/Registratur

2 Irreferi, inter alia, ghad-decizjoni moghtija nhar it-23 ta” Ottubru, 2009 fl-ismijiet David
Grech vs Roger Debono, App. Civ. 528/2005/1 PS.

Vera Kopja

Ghar-Registratur

